
MOZZJONI GHAL RIZOLUZZJONI TAL-PARLAMENT EWROPEW

dwar ir-rapporti tal-Kummissjoni tal-2023 u 1-2024 dwar il-Macedonja ta’ Fuq
(2025/2021(INY))

1l-Parlament Ewropew,

— wara li kkunsidra 1-Ftehim ta’ Stabbilizzazzjoni u Asso¢jazzjoni bejn il-Komunitajiet
Ewropej u I-Istati Membri taghhom, min-naha l-wahda, u r-Repubblika tal-Macedonja
ta’ Fug, min-naha l-ohra!,

— wara li kkunsidra l-applikazzjoni tal-Macedonja ta’ Fuq ghas-shubija fl-Unjoni
Ewropea, ipprezentata fit-22 ta” Marzu 2004,

— wara li kkunsidra d-dec¢izjoni tal-Kunsill Ewropew tas-16 ta’ Dicembru 2005 1i taghti
lill-Macedonja ta’ Fuq status ta’ pajjiz kandidat tal-UE,

— wara li kkunsidra l-konkluzjonijiet tal-Kunsill Ewropew tad-19 u 1-20 ta’ Gunju 2003,
inkluz l-anness taghhom bit-titolu “L-Agenda ta’ Tessalonika ghall-Balkani tal-Punent:
lejn integrazzjoni Ewropea”,

— wara li kkunsidra r-Regolament (UE) 2021/1529 tal-Parlament Ewropew u tal-Kunsill
tal-15 ta’ Settembru 2021 i jistabbilixxi l-Istrument ghall-Assistenza ta’ Qabel 1-
Adezjoni (IPA TII)?,

- wara li kkunsidra r-Regolament (UE) 2024/1449 tal-Parlament Ewropew u tal-Kunsill
tal-14 ta’ Mejju 2024 dwar l-istabbiliment tal-Facilita ghar-Riforma u t-Tkabbir ghall-
Balkani tal-Punent?,

— wara li kkunsidra 1-komunikazzjoni tal-Kummissjoni tal-5 ta’ Frar 2020 bit-titolu “It-
titjib tal-process tal-adezjoni — Perspettiva kredibbli tal-UE ghall-Balkani tal-Punent”
(COM(2020)0057),

— wara li kkunsidra l1-komunikazzjoni tal-Kummissjoni tat-8 ta’ Novembru 2023 bit-titolu
“Komunikazzjoni tal-2023 dwar il-Politika tat-Tkabbir tal-UE (COM(2023)0690),
akkumpanjata mid-dokument ta’ hidma tal-persunal tal-Kummissjoni bit-titolu “North
Macedonia 2023 Report” (Rapport tal-2023 dwar il-Macedonja ta’ Fuq)
(SWD(2021)0693),

— wara li kkunsidra 1-komunikazzjoni tal-Kummissjoni tat-8 ta” Novembru 2023 bit-titolu
“Pjan gdid ta’ tkabbir ghall-Balkani tal-Punent” (COM(2023)0691),

— wara li kkunsidra 1-komunikazzjoni tal-Kummissjoni tal-20 ta’ Marzu 2024 dwar ir-
riformi ta’ qabel it-tkabbir u r-riezami tal-politika (COM(2024)0146),

1 GU L 84, 20.3.2004, p. 13, ELI: http://data.europa.cu/eli/agree_internation/2004/239(2)/oj.
2GU L 330, 20.9.2021, p. 1, ELI: http://data.ecuropa.eu/eli/reg/2021/1529/0j.
3GU L, 2024/1449, 24.5.2024, ELI: http://data.europa.eu/eli/reg/2024/1449/0j.

wara li kkunsidra l-komunikazzjoni tal-Kummissjoni tal-24 ta’ Lulju 2024 bit-titolu
“2024 Rule of Law Report” (Rapport tal-2024 dwar 1-Istat tad-Dritt)
(COM(2024)0800), akkumpanjata mid-dokument ta’ hidma tal-persunal tal-
Kummissjoni bit-titolu “2024 Rule of Law Report — Country Chapter on the rule of law
situation in North Macedonia” (Rapport tal-2024 dwar 1-Istat tad-Dritt — I[l-kapitolu tal-
pajjiz dwar is-sitwazzjoni tal-istat tad-dritt fil-Macedonja ta’ Fuq) (SWD(2024)0830),

wara li kkunsidra 1-komunikazzjoni tal-Kummissjoni tat-30 ta’ Ottubru 2024 bit-titolu
“Komunikazzjoni tal-2024 dwar il-Politika ta’ Tkabbir tal-UE” (COM(2024)0690),
akkumpanjata mid-dokument ta’ hidma tal-persunal tal-Kummissjoni bit-titolu “North
Macedonia 2024 Report” (Rapport tal-2024 dwar il-Macedonja ta’ Fuq)
(SWD(2024)0693),

wara li kkunsidra 1-Agenda ta’ Riforma tal-Macedonja ta’ Fuq kif approvata mill-
Kummissjoni fl-ambitu tal-Facilita ghar-Riforma u t-Tkabbir fit-23 ta’ Ottubru 2024,

wara li kkunsidra r-rapport finali tat-23 ta’ Settembru 2024 tal-Missjoni ta’
Osservazzjoni Elettorali tal-Organizzazzjoni ghas-Sigurta u 1-Kooperazzjoni fl-Uffi¢¢ju
ghall-Istituzzjonijiet Demokrati¢i u d-Drittijiet tal-Bniedem (ODIHR) tal-Ewropa dwar
l-elezzjonijiet presidenzjali tal-24 ta’ April 2024 u l-elezzjonijiet parlamentari fit-8 ta’
Mejju 2024 fil-Macedonja ta’ Fugq,

wara li kkunsidra d-dikjarazzjonijiet tas-summits bejn 1-UE u I-Balkani tal-Punent tat-
13 ta’ Dicembru 2023 u tat-18 ta’ Dicembru 2024 fi Brussell,

wara li kkunsidra 1-Process ta’ Berlin varat fit-28 ta’ Awwissu 2014,

wara li kkunsidra r-rizoluzzjonijiet precedenti tieghu dwar i1l-Macedonja ta’ Fuq,
wara li kkunsidra 1-Artikolu 55 tar-Regoli ta’ Procedura tieghu,

wara li kkunsidra r-rapport tal-Kumitat ghall-Affarijiet Barranin (A10-0000/2025),

billi I-Macedonja ta’ Fuq ilha tgawdi minn status ta’ pajjiz kandidat tal-UE mill-2005 u
lestiet b’success l-ezami analitiku tal-acquis f"Dicembru 2023;

billi l-aspirazzjonijiet tac-cCittadini tal-Macedonja ta’ Fuq li jkunu parti mill-UE wasslu
ghal progress konsiderevoli f’termini ta’ demokrazija u riformi so¢joekonomici, filwaqt
li I-process ta’ adezjoni ghad qed jesperjenza ostakli ghal diversi ragunijiet mhux
gustifikati;

billi I-Macedonja ta’ Fuq hija pajjiz sicheb affidabbli, allinjat bis-shih mal-politika
estera u ta’ sigurta komuni tal-UE;

billi jehtieg li 1-Macedonja ta’ Fuq tadotta r-riformi kostituzzjonali pendenti sabiex in-
negozjati tal-adezjoni jkunu jistghu jibdew malajr;

Itenni l-appogg shih tieghu ghax-xewqa tal-Macedonja ta’ Fuq li tissieheb fl-UE;
Ifakkar fil-htiega li jinzammu l-momentum u 1-kredibilita tal-process ta’ integrazzjoni

Ewropea; jinnota li I-Macedonja ta’ Fuq qed tkompli turi impenn ghall-integrazzjoni tal-
UE u l-allinjament mal-politiki tal-UE; jappella biex in-negozjati tal-adezjoni

javvanzaw malajr, filwaqt li jinnota l-importanza li jigu adottati I-emendi kostituzzjonali
miftiechma; theggeg lill-partiti politi¢i kollha fil-Mac¢edonja ta’ Fuq jinvolvu ruhhom fi
djalogu kostruttiv biex jiksbu I-kunsens mehtieg dwar dawn l-emendi, li jsahhu 1-
karattru multietniku tal-pajjiz u jaccelleraw l-progress tieghu lejn is-shubija fl-UE;

Jilga’ 1-Facilita I-gdida ghar-Riforma u t-Tkabbir ghall-Balkani tal-Punent li se
tipprovdi EUR 750 miljun f’ghotjiet u self lill-Mac¢edonja ta’ Fugq;

Jilga’ l-istabbilta kontinwa tar-relazzjonijiet interetnici u I-implimentazzjoni tal-Ftehim
Qafas ta’ Ohrid;

Iheggeg lill-Macedonja ta’ Fuq tintensifika l-isforzi biex issahhah l-istat tad-dritt u I-
indipendenza gudizzjarja, tiggieled kontra 1-korruzzjoni, tirriforma l-amministrazzjoni
pubblika taghha u ttejjeb it-trasparenza u l-kon¢entrazzjoni tas-sjieda tal-media;

Funzjonament tal-istituzzjonijiet demokratici

6.

10.

11.

12.

Jinnota li, filwaqt li l-istituzzjonijiet demokratici fil-Macedonja ta’ Fuq jiffunzjonaw
b’mod sodisfacenti, il-polarizzazzjoni politika tibga’ ostaklu ghar-riformi mehtiega;

Jilga’ l-adozzjoni tar-regoli ta’ procedura godda mill-Assemblea tar-Repubblika tal-
Macedonja ta’ Fuq (Sobranie), iffacilitata mill-Parlament Ewropew fil-qafas tad-
Djalogu Jean Monnet; jenfasizza li 1-kollaborazzjoni bejn il-partiti tibqa’ essenzjali biex
tithaffef I-implimentazzjoni tar-riformi relatati mal-UE u jissahhu I-istituzzjonijiet
demokratici;

Jenfasizza i, filwaqt li kien hemm emendi tal-Kodici Elettorali, riforma elettorali
komprensiva ghadha mehtiega; jappella bil-qawwa ghall-implimentazzjoni tar-
rakkomandazzjonijiet pendenti maghmula mill-ODIHR u mill-Kummissjoni ta’
Venezja;

Jappella biex il-finanzjament tal-partiti politici u tal-kampanji elettorali jkun regolat
ahjar, inkluz permezz ta’ mizuri biex tizdied it-trasparenza;

Jappella ghall-modernizzazzjoni kontinwa ta’ amministrazzjoni pubblika bbazata fuq il-
mertu, li tindirizza l-isfidi sistemic¢i tal-politi¢izzazzjoni u ssahhah il-processi trasparenti
ta’ reklutagg;

Jappella ghal aktar passi biex tigi zgurata r-responsabbilta sistemika tal-istituzzjonijiet
pubbli¢i permezz ta’ konsultazzjonijiet sinifikattivi u pubbli¢i mal-partijiet ikkoncernati;

Iheggeg lill-awtoritajiet tal-Macedonja ta’ Fuq izommu lura milli jaghtu sensji opaki u
politi¢izzati minn pozizzjonijiet f’korpi u agenziji indipendenti u milli jaghmlu hatriet
opaki u politi¢izzati fihom, kif ukoll jizguraw li l-organizzazzjonijiet ikunu ffinanzjati
b’mod adegwat u li d-decizjonijiet u r-rakkomandazzjonijiet jigu implimentati b’mod
konsistenti;

Media u socjeta civili

13.

14.

15.

16.

17.

18.

Ifakkar fil-htiega li 1-qafas legali li jirregola I-media online u offline jigi riformat biex
ikun hemm allinjament shih mal-Att Ewropew dwar il-Liberta tal-Media?;

Itenni t-talbiet tieghu ghal riforma komprensiva tar-regoli li jirregolaw il-finanzjament
mill-Istat u r-reklamar tal-partiti politici fil-media;

Jinkoraggixxi azzjonijiet biex jitjiebu l-indipendenza editorjali u finanzjarja, 1-
imparzjalita u l-professjonalizmu tax-xandara tas-servizz pubbliku u tar-regolaturi tal-
media;

Jinnota, bi thassib, it-theddid u l-attakki kontinwi kontra 1-gurnalisti; jilga’ I-hatra ta’
prosekutur iddedikat biex jimmonitorja l-attakki fuq il-gurnalisti u l-istabbiliment ta’
mekkanizmi ta’ rapportar tal-bullying ¢ibernetiku;

Jappella ghal mizuri msahha li jappoggjaw il-gurnalizmu investigattiv u l-litterizmu fil-
media sabiex jigu miggielda d-diskors ta’ mibeghda, i1d-dizinformazzjoni u I-indhil
barrani;

Jilga’ s-so¢jeta ¢ivili vibranti u kostruttiva tal-pajjiz, li ghandha rwol kru¢jali u pozittiv
hafna fil-process ta’ riforma; jinnota li, filwaqt i 1-organizzazzjonijiet tas-socjeta civili
joperaw f’ambjent abilitanti generali, jehtieg li jigu implimentati oqfsa legali u
finanzjarji biex jigu zgurati mekkanizmi trasparenti ta’ finanzjament pubbliku;

Drittijiet fundamentali

19.

20.

21.

22.

23.

Jesprimi thassib dwar in-nuqqas ta’ progress fl-ugwaljanza bejn il-generi u z-zieda fil-
movimenti kontra I-generu; iheggeg lill-awtoritajiet tal-pajjiz itejbu 1-access ghas-
servizzi ghall-vittmi tal-vjolenza abbazi tal-generu;

Jinnota li r-relazzjonijiet interetni¢i baqghu stabbli u I-Ftehim Qafas ta’ Ohrid kompla
jigi implimentat; jappella ghal finanzjament u persunal adegwati ghall-istituzzjonijiet li
jipprotegu d-drittijiet tal-komunitajiet mhux maggoritarji;

Jinnota li I-persuni b’dizabbilta ghadhom jiffac¢jaw ostakli sinifikanti peress li 1-
legizlazzjoni tal-pajjiz ghadha mhijiex allinjata mal-Konvenzjoni tan-NU dwar id-
Drittijiet ta’ Persuni b’Dizabilita;

Jilga’ I-ewwel decizjoni tal-qorti dwar id-diskors ta’ mibeghda kontra I-komunita
LGBTIQ), izda jappella bil-qawwa ghall-prosekuzzjoni sistematika tal-kazijiet kollha ta’
diskors ta’ mibeghda, reati ta’ mibeghda u intimidazzjoni;

Jistieden lill-Macedonja ta’ Fuq issahhah il-gestjoni tal-migrazzjoni, ittejjeb I-
allinjament mal-acquis tal-UE u tindirizza l-isfidi persistenti fil-gestjoni tal-migrazzjoni
regolari u irregolari;

Stat tad-dritt

4 Ir-Regolament (UE) 2024/1083 tal-Parlament Ewropew u tal-Kunsill tal-11 ta’ April 2024 1i jistabbilixxi qafas
komuni ghas-servizzi tal-media fis-suq intern u li jemenda d-Direttiva 2010/13/UE (I-Att Ewropew dwar il-
Liberta tal-Media) (GU L, 2024/1083, 17.4.2024, ELI: http://data.europa.cu/eli/reg/2024/1083/0j.

24.

25.

26.

27.

28.

Jinnota, bi thassib serju, li r-rekord tal-pajjiz fil-glieda kontra l-korruzzjoni mar ghall-
aghar, b’mod partikolari minhabba l-emendi tal-Kodi¢i Kriminali 1i dghajfu I-qafas
legali u rrizultaw fit-tmiem ta’ hatna kawzi li kien ghadhom ghaddejjin;

Jinnota li I-livell percepit ta’ fiducja fil-gudikatura ghadu baxx hafna; jappella biex 1-
indipendenza, it-trasparenza u l-funzjonament effettiv tal-korpi gudizzjarji jissahhu;

Jinnota, bi thassib, in-nuqqas ta’ progress fil-prevenzjoni u I-glieda kontra I-korruzzjoni
u li l-investigazzjonijiet finanzjarji ghadhom qasam ta’ dghufija; jappella biex il-
kapacita operazzjonali u I-kooperazzjoni tal-istrutturi responsabbli ghall-glieda kontra 1-
kriminalitd organizzata u l-kriminalita finanzjarja jissahhu;

Jappella biex l-indipendenza tal-korpi tas-sigurta u tal-intelligence tissahhah permezz
ta’ oqfsa regolatorji xierqa;

Jappella ghal aktar sforzi biex tinbena reziljenza kontra l-indhil barrani u 1-
manipulazzjoni tal-informazzjoni;

Riformi soéjoekonomici

29.

30.

Jirrakkomanda 1i I-Macedonja ta’ Fuq tkompli ssegwi passi biex ittejjeb il-klima u I-
infrastruttura kummerc¢jali, issahhah 1-edukazzjoni u l-infrastruttura digitali, u ttejjeb is-
sistemi ta’ protezzjoni socjali;

Jinkoraggixxi lill-Macedonja ta’ Fuq tavvanza t-trasformazzjoni digitali taghha;
jissottolinja l-htiega li jigi indirizzat 1-ezodu ta’ mhuh, spe¢jalment tal-professjonisti
medici u zghazagh;

Ambjent, energija u trasport

31.

32.

33.

Ifakkar 11 hemm htiega ta’ sforzi addizzjonali biex jintlahqu l-miri ghall-effi¢jenza fl-
energija, l-energija rinnovabbli, is-sigurta tal-provvista u t-tnaqqis tal-emissjonijiet;
theggeg lill-awtoritajiet tal-pajjiz jallinjaw il-legizlazzjoni taghhom dwar l-ambjent u t-
tibdil fil-klima mal-acquis tal-UE u jizguraw l-infurzar taghha;

Jishaq fuq il-htiega urgenti li titjieb il-kwalita tal-arja; iheggeg bil-qawwa lill-
awtoritajiet biex izidu I-mizuri dwar il-bijjodiversita, l-ilma, 1-arja, il-protezzjoni tal-
klima u l-immaniggjar regjonali tal-iskart;

Iheggeg lill-awtoritajiet tal-pajjiz izidu l-isforzi biex itejbu l-infrastruttura tat-trasport u
tal-energija u l-konnettivita regjonali u jindirizzaw id-dewmien persistenti fl-izvilupp
tal-infrastruttura kritika;

Kooperazzjoni regjonali u politika estera

34.

35.

Jilga’ l-kontributi siewja tal-Macedonja ta’ Fuq ghall-kooperazzjoni u l-istabbilta
regjonali permezz tal-involviment taghha f’inizjattivi regjonali;

Ifahhar l-impenn tal-pajjiz li jrawwem relazzjonijiet tajbin ta’ vi¢inat u r-rwol tieghu
bhala mudell ghar-rizoluzzjoni pacifika tat-tilwim bilaterali permezz ta’ djalogu u fehim

36.

37.

reciproku; ifakkar, f’dak is-sens, li I-ftehimiet bilaterali ghandhom jigu implimentati
b’rizultati tangibbli in bona fide min-nahat kollha, inkluzi 1-Ftehim ta’ Prespa mal-
Grecja u t-Trattat ta’ Hbiberija, Relazzjonijiet Tajbin ta’ Vic¢inat u Kooperazzjoni mal-
Bulgarija; jappella ghal impenn konsistenti ghad-djalogu u 1-kooperazzjoni mal-pajjizi
girien biex titrawwem il-fidu¢ja reciproka;

Jilga’ l-impenn kontinwu tal-Macedonja ta' Fuq ghas-sigurta Ewro-Atlantika; ifahhar 1-
allinjament tal-pajjiz mal-politika estera, ta’ sigurta u ta’ difiza tal-UE, kif ukoll il-
konformita shiha tieghu mal-mizuri restrittivi relatati mar-Russja;

Jaghti istruzzjonijiet lill-President tieghu biex tghaddi din ir-rizoluzzjoni lill-President
tal-Kunsill Ewropew, lill-Kunsill, lill-Kummissjoni, lill-Vi¢i President tal-
Kummissjoni / Rapprezentant Gholi tal-Unjoni ghall-Affarijiet Barranin u l-Politika ta’
Sigurta, lill-gvernijiet u lill-parlamenti tal-Istati Membri, u lill-President, lill-Gvern u
lill-Assemblea tar-Repubblika tal-Macedonja ta’ Fugq.

NOTA SPJEGATTIVA

[1-Parlament Ewropew jimmonitorja mill-qrib 1-izvilupp politiku u so¢joekonomiku fil-pajjizi
tat-tkabbir u r-rapporteur permanenti tal-Parlament Ewropew normalment jipprezenta r-
rapport tieghu wara l-pakkett tat-tkabbir tal-Kummissjoni. Bhala r-rapporteur permanenti li
ghadu kif inhatar ghall-Macedonja ta’ Fuq, ghandi l-unur li nipprezenta l-ewwel rapport tieghi
b’rispons ghar-rapporti tal-pajjizi tal-2023 u 1-2024 tal-Kummissjoni. B’dan ir-rapport, ghandi
l-ghan li nipprovdi valutazzjoni bbilancjata tal-kuntest politiku kumpless tal-Macedonja ta’
Fuq filwaqt li nheggeg lill-partijiet ikkoncernati politi¢i javvanzaw ir-riformi u jonoraw il-
ftehimiet tal-passat, u nistieden lill-istituzzjonijiet tal-UE u lill-Istati Membri jipprevjenu I-
imblokki bilaterali futuri u jipprovdu lill-pajjiz bil-garanziji mehtiega u l-appogg imfassal
apposta.

Bl-implimentazzjoni b’success tal-Ftehim Qafas ta’ Ohrid (2001), il-pajjiz sar mudell fir-
regjun ghar-rizoluzzjoni pacifika tat-tilwim etniku permezz ta’ djalogu u fehim rec¢iproku. FI-
2005, erba’ snin biss wara l-iffirmar ta’ dan il-ftehim, il-Macedonja ta’ Fuq kisbet status ta’
kandidat, u ilha minn dak iz-zmien minn ta’ quddiem fir-regjun. Il-pajjiz wettaq riformi
impressjonanti u diffi¢li, inkluza bidla storika tal-isem, izda 1-process ta’ adezjoni tieghu ilu
Jjigi ostakolat ghal Zmien twil wisq minhabba tilwim bilaterali. F1-2022, biex tingheleb il-veto
tal-Bulgarija fit-tahditiet dwar 1-adezjoni, I-UE inkludiet it-talbiet tal-Bulgarija fil-
konkluzjonijiet tal-Kunsill relatati mal-adezjoni tal-Macedonja ta’ Fuq, bl-UE tagixxi bhala
garanti tal-implimentazzjoni taghhom. L-hekk imsejha proposta Fran¢iza, madankollu,
stabbiliet precedent ta’ thassib billi ppermettiet li I-process ta” adezjoni jintuza ghas-
soluzzjoni ta’ tilwim kulturali u storiku. Filwaqt li dan il-ftehim fl-ahhar mill-ahhar wassal
ghat-tnehhija tal-veto, ghall-ewwel Konferenza Intergovernattiva (KIG) fid-19 ta’ Lulju 2022
u ghall-bidu tal-ezami analitiku, kien jehtieg ukoll 1i I-Macedonja ta’ Fuq temenda 1-
Kostituzzjoni taghha biex tinkludi I-minoranza Bulgara. Is-sessjonijiet tal-ezami analitiku
ghas-sitt gabriet kollha tlestew sas-7 ta’ Dicembru 2023, u l-pajjiz se jkun jista’ jghaddi ghall-
fazi li jmiss tan-negozjati ladarba jigu adottati I-emendi kostituzzjonali.

Snin ta’ ostakli u weghdiet mhux imwettqa bir-ragun wasslu ghal frustrazzjoni, dizappunt u
tnaqqis kontinwu fl-appogg pubbliku ghall-integrazzjoni tal-UE fil-Macedonja ta’ Fuq.
Madankollu, f’dawn iz-Zminijiet ta’ bidliet kbar fl-ordni internazzjonali dinji hekk kif tafu 1-
Ewropa, hemm sens imgedded ta’ urgenza u opportunita importanti biex isir progress fil-
process ta’ adezjoni. Il-partijiet ikkoncernati politi¢i kollha, b’mod partikolari I-Membri tal-
Parlament mill-koalizzjoni fil-gvern u 1-gvern, jehtigilhom jahtfu dan il-mument u jimpenjaw
ruhhom fi djalogu kostruttiv biex jiksbu kunsens dwar I-emendi kostituzzjonali msemmija
hawn fuq. L-UE u I-Istati Membri taghha jehtigilhom jappoggjaw bis-shih dan l-isforz, inkluz
l-ghoti ta’ garanziji li I-bidliet kostituzzjonali mhux se jwasslu ghal aktar talbiet bilaterali.

[1-Macedonja ta’ Fuq abbozzat agenda ta’ riforma ecc¢ellenti u ambizzjuza, 1i wiehed jista’
jargumenta li hija wahda mill-ahjar fir-regjun. L-implimentazzjoni rigoruza taghha tqieghed
lill-pajjiz lura fit-triq it-tajba, specjalment f’oqsma ewlenin bhall-glieda kontra 1-korruzzjoni,
l-izgurar tal-indipendenza gudizzjarja, ir-riforma tal-amministrazzjoni pubblika, u t-titjib tas-
sitwazzjoni tal-liberta tal-media. Madankollu, xi Zviluppi recenti, inkluza d-decizjoni tal-
pajjiz li jastjeni mill-ahhar rizoluzzjoni Ewropea dwar I-Ukrajna fl-Assemblea Generali tan-
NU filwaqt li kkosponsorja r-rizoluzzjoni tal-Istati Uniti fi Frar 2025, qajmu thassib fost is-
sostenituri tal-UE tal-Macedonja ta’ Fuq dwar it-trajettorja fit-tul taghha.

Sin¢erament nittama li I-partijiet kollha, l-awtoritajiet tal-Macedonja ta’ Fuq, l-istituzzjonijiet
tal-UE, u l-pajjizi girien, jirrikonoxxu l-urgenza tal-mument u jagixxu b’mod dec¢iziv biex
jimxu ’l quddiem.

Fir-rigward tar-responsabbilta ta’ din il-Kamra, jien impenjat 1i nibni alleanza stabbli,
kostruttiva, pro-Ewropea, favur id-demokrazija u favur it-tkabbir b’appogg ghall-adezjoni tal-
Macedonja ta’ Fuq mal-UE. Nittama li nizgura l-appogg ta’ kull Membru li jikkondividi dan
l-ghan.

ANNESS: ENTITAJIET JEW PERSUNI
LI R-RAPPORTEUR RCIEVA KONTRIBUT MINGHANDHOM

F’konformita mal-Artikolu 8 tal-Anness I tar-Regoli ta’ Proc¢edura, ir-rapporteur jiddikjara li
r¢ieva kontribut mill-entitajiet jew il-persuni li gejjin fit-thejjija tal-abbozz ta’ rapport:

Entita u/jew persuna

Dahhal persuna jew entita.

[1-lista ta’ hawn fuq hija mfassla taht ir-responsabbilta eskluziva tar-rapporteur ghal opinjoni.

huma, ir-rapporteur jiddikjara li pprezenta lill-persuni fizi¢i kkoncernati 1-Avviz tal-Parlament
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), li jistabbilixxi l-kundizzjonijiet applikabbli ghall-ipprocessar tad-data
personali taghhom u d-drittijiet marbuta ma’ dak l-ipprocessar.

